
XALQARO STANDARTLAR ASOSIDA ASOSIY 
VOSITALARGA AMORTIZATSIYA HISOBLASH 
USULLARI VA AUDITORLIK HISOBOTINI 
TAKOMILLASHTIRISH
Xasanov Shoxrux Raximjonovich
University of Business and Science,
Toshkent filiali, Iqtisodiyot mutaxassisligi magistranti

Annotatsiya. Maqolada 16-MHXS talablari asosida asosiy vositalarga amortizatsiya hisoblashning asosiy usullari — bir 
tekisda, ishlab chiqarish birligi, yig‘indi raqamlar hamda qoldiqni kamaytirish usullari — tahlil qilingan. Ushbu usullarni 
to‘g‘ri qo‘llash moliyaviy hisobotning ishonchliligini oshiradi va natijada auditorlik hisobotini xalqaro standartlar asosida 
takomillashtirishga xizmat qiladi.
Kalit soʻzlar: xalqaro standartlar, asosiy vositalar, amortizatsiya usullari, auditorlik hisoboti, 16-MHXS.
Abstract. The article analyzes the main depreciation methods for property, plant and equipment under IFRS (IAS) 16, 
including the straight line method, units of production method, sum of years digits method, and declining balance method. 
Proper application of these methods enhances the reliability of financial statements and contributes to improving the audit 
report in accordance with international standards.
Key words: international standards, property plant and equipment, depreciation methods, audit report, IFRS 16.
Аннотация. В статье анализируются основные методы начисления амортизации основных средств в соответствии 
с требованиями МСФО (IAS) 16: линейный метод, метод единиц продукции, метод суммы чисел лет и метод 
уменьшающегося остатка. Корректное применение данных методов повышает надежность финансовой 
отчётности, что способствует совершенствованию аудиторского отчёта на основе международных стандартов.
Ключевые слова: международные стандарты, основные средства, методы амортизации, аудиторский отчёт, 
МСФО 16.

K I R I S H
Asosiy vositalarning har bir komponenti boshlang‘ich qiymatining obyektning umumiy tannarxidagi ulushi 

sezilarli bo‘lsa, alohida tartibda amortizatsiyalanishi shart.
Amortizatsiya — aktivlarning foydali xizmat muddati davomida ularning amortizatsiya qilinadigan 

qiymatining izchil va tizimli kamayib borishidir.
Amortizatsiya qilinadigan qiymat — aktivni xarid qilish uchun moliyaviy hisobda aks ettirilgan haqiqiy 

xarajatlar yoki zarur hollarda ushbu xarajatlar o‘rniga tan olingan boshqa miqdor bo‘lib, bunda qoldiq qiymat 
(likvidatsion qiymat) chegirib tashlanadi.

Har bir hisobot davri uchun amortizatsiya ajratmalari foyda va zararlar hisobida tan olinadi, agar ular 
boshqa aktivning balans qiymatiga kiritilmagan bo‘lsa.

M A V Z U G A  O I D  A D A B I Y O T L A R  S H A R H I
Mavzu bo‘yicha milliy ilmiy tadqiqotlarda N. B. Abdusalomova, K. B. Axmedjanov, R. D. Dusmuratov, 

Sh. I. Ilhamov, I. N. Ismanov, N. F. Karimov va K. Hotamovlarning ilmiy ishlari amortizatsiya hisobining 
takomillashtirilishi hamda audit sifatini oshirishda muhim ahamiyat kasb etadi. Shu bilan birga, ushbu olimlar 
asosiy vositalarning boshlang‘ich qiymatini aniqlash, ularning foydali xizmat muddatini baholash, aktivning qoldiq 
qiymatini belgilash va amortizatsiya usullarini tanlash kabi jihatlarda xalqaro standartlar bilan uyg‘unlashgan 
uslubiy yondashuvlarni shakllantirgan. Mazkur ilmiy qarashlar amaliyotda moliyaviy hisobotlarning shaffofligi 
va ishonchliligini oshirishga, auditorlik xulosasining sifatli tayyorlanishiga va 16-MHXS  talablarining to‘g‘ri 
qo‘llanishiga xizmat qiladi.

T A D Q I Q O T  M E T O D O L O G I YA S I
Amortizatsiya bo‘yicha xarajatlarni aniqlash quyidagi baholash mezonlari orqali amalga oshiriladi:
•	 kutilayotgan likvidatsion qiymat;

•	 aktivning amortizatsiyalanadigan qiymati;
•	 kutilayotgan foydali xizmat muddati;
•	 qo‘llaniladigan amortizatsiya usullari.
Aktivning amortizatsiyalanadigan qiymati uning foydali xizmat muddati davomida majburiy tartibda 

taqsimlanadi.

T A H L I L  V A  N A T I J A L A R
Aktivlarning likvidatsion qiymati va foydali xizmat muddati kamida har bir moliyaviy yil oxirida qayta 

baholanib, zarur hollarda yangilanishi lozim. Agar yangi kutilmalar oldingi baholardan farq qilsa, bunday 
o‘zgarishlar hisobda baholashdagi o‘zgarish sifatida tan olinadi va ular 8son MHXS “Hisob siyosati, hisob-kitob 
baholaridagi o‘zgarishlar va xatolar” talablariga muvofiq aks ettiriladi.

Amortizatsiya aktivning adolatli qiymati balans qiymatidan yuqori bo‘lib qolgan taqdirda ham davom 
ettiriladi, biroq bunda likvidatsion qiymat balans qiymatidan oshib ketmasligi shart. Agar likvidatsion qiymat 
balans qiymatidan oshsa, amortizatsiya summasi nolga teng bo‘ladi. Remont va texnik xizmat ko‘rsatish 
amortizatsiyaning to‘xtatilishiga sabab bo‘lmaydi.

Aktivning amortizatsiyalanadigan qiymati uning boshlang‘ich qiymatidan likvidatsion qiymatini ayirish 
orqali aniqlanadi. Aktivlarning foydali xizmat muddati 16son MHXSga ko‘ra amortizatsiya guruhiga emas, balki 
quyidagi omillarga asoslanib belgilanadi:

a) kutilayotgan jismoniy eskirish darajasi;
b) ish smenalari soni;
s) ta’mirlash va texnik xizmat ko‘rsatish dasturi;
d) aktivning turib qolgan davrida saqlash shart-sharoitlari va xizmat ko‘rsatilishi;
e) ishlab chiqarish jarayonining o‘zgarishi yoki takomillashtirilishi natijasida vujudga keladigan ma’naviy 

yoki tijorat eskirishi;
f) aktiv yordamida ishlab chiqarilayotgan mahsulot yoki xizmatlarga bo‘lgan bozor talabi o‘zgarishi;
g) aktivdan foydalanishga doir huquqiy yoki boshqa cheklovlar (masalan, ijara muddati);
h) korxonaning investitsion siyosati, eskirgan uskunalarni almashtirish jadvali va boshqa tegishli omillar.
16son MHXSga muvofiq asosiy vositalarga amortizatsiya hisoblashning quyidagi usullari qo‘llaniladi 

(1rasm): bir maromda taqsimlash, ishlab chiqarish birligi, yig‘indi raqamlar metodi va qoldiqni kamaytirish 
metodi.

Bir maromda taqsimlash usulini (StraightLine Method) qo‘llashda quyidagi ko‘rsatkichlar aniqlanadi: 
aktivning boshlang‘ich qiymati, tugatish (likvidatsion) qiymati va foydali xizmat muddati.

Amortizatsiya summasi quyidagi formula orqali hisoblanadi:
Amortizatsiya summasi = (Tannarh – Tugatish qiymati) / Foydali xizmat muddati
Ushbu jarayonni misolda ko‘rib chiqamiz. Asbobuskunaning boshlang‘ich qiymati 40 000 AQSh dollari, 

likvidatsion qiymati esa 4 000 AQSh dollariga teng. Foydali xizmat muddati 5 yil etib belgilangan. Baholangan 
ishlab chiqarish quvvati 120 000 birlikni tashkil etadi. Ishlab chiqarish hajmi yillik kesimda quyidagicha 
taqsimlangan: birinchi yilda 40 000 birlik, ikkinchi yilda 30 000 birlik, uchinchi yilda 25 000 birlik, to‘rtinchi yilda 
20 000 birlik, beshinchi yilda esa 5 000 birlik (1-rasm).

1rasm. Asosiy vositalarga amortizatsiya hisoblash usullari

Yillik amortizatsiya summasi quyidagicha aniqlanadi:
Yillik amortizatsiya summasi = (40 000 – 4 000) / 5 = 36 000 / 5 = 7 200 AQSh dollari
Quyida 5 yillik natijalar umumlashtirilgan (1jadval).

1jadval. Bir maromda taqsimlash metodi

Yillar Amortizatsiya xarajatlari Jamg‘arilgan amortizatsiya (yil 
oxirida)

Aktivning qoldiq qiymati (yil 
oxirida)

Boshlang‘ich 
tannarx 40 000

1 7 200 7 200 32 800

2 7 200 14 400 25 600

3 7 200 21 600 18 400

4 7 200 28 800 11 200

5 7 200 36 000 4 000

Ushbu jadvaldan ko‘rinib turibdiki:
a) har bir yil uchun amortizatsiya summasi o‘zgarmas miqdorni tashkil etadi;
b) jamg‘arilgan amortizatsiya summasi har yili bir xil qiymatga oshib boradi;
s) aktivning qoldiq qiymati mos ravishda har yili aynan shu miqdorda kamayadi.
Ishlab chiqarilgan miqdor birligi metodi (UnitsofProduction Method)
Bu metodda amortizatsiya xarajatlari ishlab chiqarish hajmiga bog‘liq ravishda hisoblanadi.
Amortizatsiya darajasi formula orqali aniqlanadi:
Amortizatsiya darajasi = (Tannarh – Likvidatsion qiymat) / Baholangan ishlab chiqarish quvvati
Amortizatsiya darajasi = (40 000 – 4 000) / 120 000 = 36 000 / 120 000 = 0,3 AQSh dollari
Har yilgi amortizatsiya summasi:
Amortizatsiya summasi = Amortizatsiya darajasi × Yil davomida ishlab chiqarilgan mahsulot birligi
Misol:
Birinchi yil = 0,3 × 40 000 = 12 000 AQSh dollari
Hisob-kitob natijalari quyida rasmiylashtirilgan (2jadval).

2jadval. Ishlab chiqarilgan miqdor birligi metodi

Yillar Amortizatsiya xarajatlari Jamg‘arilgan 
amortizatsiya

Aktivning qoldiq qiymati (yil 
oxirida)

Boshlang‘ich 
tannarx 40 000

1 0,3 × 40 000 = 12 000 12 000 28 000

2 0,3 × 30 000 = 9 000 21 000 19 000

3 0,3 × 25 000 = 7 500 28 500 11 500

4 0,3 × 20 000 = 6 000 34 500 5 500

5 0,3 × 5 000 = 1 500 36 000 4 000

Jadval ma’lumotlaridan ko‘rinib turibdiki, amortizatsiya xarajatlari, jamg‘arilgan amortizatsiya hamda 
aktivning qoldiq qiymati to‘g‘ridanto‘g‘ri ishlab chiqarilgan mahsulot birligi bilan bog‘liqdir. Ushbu metodni 
qo‘llagan holda amortizatsiya xarajatlari o‘zgaruvchan xarakterga ega bo‘ladi, ya’ni ular ishlab chiqarish hajmiga 
mutanosib ravishda shakllanadi.

Tezlashtirilgan amortizatsiya metodlarida esa aktivning foydali xizmat muddati boshlang‘ich yillarida 
amortizatsiya xarajatlari nisbatan yuqori, keyingi yillarda esa past bo‘ladi. Bunga ikki asosiy omil sabab bo‘ladi:

1.	 Aktivning dastlabki foydalanish yillarida unumdorligi yuqori bo‘lib, u katta daromad keltiradi.
2.	 Keyingi yillarda ta’mirlash va texnik xizmat ko‘rsatish xarajatlari oshib boradi. Bu esa foydalanuvchi 

uchun amortizatsiya va xizmat xarajatlarining umumiy miqdorida balansni saqlaydi.
Tezlashtirilgan amortizatsiyaning ikki usuli mavjud: yillar yig‘indisi (Sum of Years’ Digits Method) va qoldiqni 

kamaytirish usuli (DecliningBalance Method).

Sumraqam (SYD) metodi
Bu metodda har bir yil uchun amortizatsiya summasi aktivning amortizatsiyalanadigan qiymati (36 000 

AQSh dollari)ni maxsus nisbatlar bo‘yicha taqsimlash orqali aniqlanadi.
Dominator (yillar yig‘indisi):
5 + 4 + 3 + 2 + 1 = 15
Formula orqali:
S = n(n + 1) / 2 → S = 5(6) / 2 = 15
Har bir yil bo‘yicha koeffitsiyentlar (numerator):
1yil – 5, 2yil – 4, 3yil – 3, 4yil – 2, 5yil – 1.
Yillik amortizatsiya nisbatlari:
5/15, 4/15, 3/15, 2/15, 1/15.

3-jadval. Sumraqam metodi

Yillar Amortizatsiya xarajatlari Jamg‘arilgan 
amortizatsiya Qoldiq qiymati (yil oxirida)

Boshlang‘ich tannarx 40 000
1 5/15 × 36 000 = 12 000 12 000 28 000
2 4/15 × 36 000 = 9 600 21 600 18 400
3 3/15 × 36 000 = 7 200 28 800 11 200
4 2/15 × 36 000 = 4 800 33 600 6 400
5 1/15 × 36 000 = 2 400 36 000 4 000

Jadvaldan ko‘rinadiki, sumraqam metodida aktivning dastlabki yillardagi amortizatsiya xarajatlari eng yuqori 
miqdorda shakllanadi, keyingi yillarda esa izchil kamayib boradi. Bu holat bir maromda taqsimlash metodidan 
asosiy farqlaridan biridir.

Qoldiqni kamaytirish (DecliningBalance) metodi
Bu metodda amortizatsiya summasi aktivning yil boshidagi qoldiq qiymatiga nisbatan hisoblanadi. Misolda 

aktivning foydali xizmat muddati 5 yil bo‘lgani uchun to‘g‘ri chiziqli amortizatsiya stavkasi:
1/5 × 100% = 20%
Tezlashtirilgan amortizatsiya stavkasi:
2 × 20% = 40%

4jadval. Qoldiqni kamaytirish metodi

Yillar Amortizatsiya xarajatlari Jamg‘arilgan 
amortizatsiya Qoldiq qiymati (yil oxirida)

Boshlang‘ich 
tannarx 40 000

1 40 000 × 40% = 16 000 16 000 24 000
2 24 000 × 40% = 9 600 25 600 14 400
3 14 400 × 40% = 5 760 31 360 8 640
4 8 640 × 40% = 3 456 34 816 5 184

5 Tugatish qiymatiga mos ravishda: 5 184 – 
4 000 = 1 184 36 000 4 000

Jadvaldan ko‘rinib turibdiki, agar beshinchi yilda 40% stavka bo‘yicha amortizatsiya hisoblanganida, 
hisoblangan summa 2 073,6 AQSh dollarini tashkil etgan bo‘lardi. Ammo aktivning tugatish qiymati 4 000 AQSh 
dollari bo‘lgani uchun beshinchi yilda amortizatsiya summasi faqat tugatish qiymatiga tenglashtirilgan holda 
1 184 AQSh dollarini tashkil etadi. Mazkur yondashuv aktivning minimal qoldiq qiymatini ta’minlashga xizmat 
qiladi.

X U L O S A  V A  T A K L I F L A R
Xalqaro moliyaviy hisobot standartlari, xususan MHXS 16, asosiy vositalarga amortizatsiya hisoblashning 

to‘rt asosiy metodini belgilaydi: bir tekisda taqsimlash, ishlab chiqarish birligi, yillar yig‘indisi (sumraqam) va 
qoldiqni kamaytirish usullari. Har bir metod aktivning foydali xizmat muddati, tugatish (likvidatsion) qiymati, 
eskirish darajasi hamda korxona faoliyatining texnologik va iqtisodiy xususiyatlaridan kelib chiqib tanlanadi.

Amortizatsiya metodini to‘g‘ri tanlash va izchil qo‘llash moliyaviy hisobotlarning ishonchliligi, shaffofligi va 
taqqoslanuvchanligini ta’minlaydi. Natijada, auditorlik tekshiruvi jarayonida aktivlarning baholanishi, eskirish 
darajasi, amortizatsiya siyosatidagi o‘zgarishlar va ularning natijalari aniq yoritiladi hamda auditorlik hisobotining 
sifat darajasi oshadi.

Shuningdek, amortizatsiya siyosatining tanlanishi va baholashdagi o‘zgarishlarning moliyaviy natijalarga 
ta’sirini chuqur tahlil qilish korxonada aktivlardan samarali foydalanish, xarajatlarni rejalashtirish hamda xalqaro 
standartlarga mos hisobot yuritishni ta’minlashda muhim ahamiyat kasb etadi.

